Монгол Улсын Их Хурлын 2009 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 6 дугаар сарын 9-ний өдөр /Мягмар гараг/-ийн хуралдаан 15 цаг 10 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Б.Батбаяр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 21 гишүүнээс 12 гишүүн ирж, 57.1 хувийн ирцтэй байв. Үүнд:


Чөлөөтэй: П.Алтангэрэл, Х.Баделхан, Н.Ганбямба, Н.Энхбат, Г.Занданшатар, Ц.Цэнгэл, Ц.Шинэбаяр 


Өвчтэй: Р.Буд, Х.Наранхүү

Нэг.Нийлэг уутны хэрэглээг хязгаарлах тухай хуулийн төсөл /эцсийн  хэлэлцүүлэг/
Хэлэлцэж буй асуудалтай холбогдуулан Байгаль орчин, аялал жуулчлалын яамны газрын дарга Ц.Банзрагч, мэргэжилтэн Г.Эрдэнэбаясгалан, УИХ-ын Тамгын газрын зөвлөх Л.Лхагвасүрэн, Байгаль орчин, хүнс, хөдөө аж ахуйн байнгын хорооны референт Д.Мягмарсүрэн нар байлцав.

Хуулийн төслийг эцсийн хэлэлцүүлэгт бэлтгэсэн талаархи танилцуулгыг УИХ-ын гишүүн Г.Батхүү танилцуулав.

Танилцуулгатай холбогдуулан УИХ-ын гишүүн Су.Батболдын асуусан асуултад УИХ-ын гишүүн Г.Батхүү хариулж, тайлбар хийв.

Б.Батбаяр:-Хуулийн төслийн 1-р зүйлийн “хэрэглэхийг” гэсний өмнө “импортлох” гэж нэмэх саналыг дэмжиж байгаа гишүүд гараа өргөнө үү. 

Зөвшөөрсөн

8

Татгалзсан

4

Бүгд


12

Гишүүдийн олонхийн саналаар дэмжигдлээ.

Хуулийн төслийн 6-р зүйлийн 6.1.1-д “1.000.000” гэснийг “30.000-50.000”, “10.000.000” гэснийг “150.000-200.000” гэсэн саналыг дэмжиж байгаа гишүүд гараа өргөнө үү. 

Зөвшөөрсөн

8

Татгалзсан

4

Бүгд


12

Гишүүдийн олонхийн саналаар дэмжигдлээ.

6.1.2-т “1.000.000” гэснийг “100.000-150.000” гэж “10.000.000” гэснийг “250.000-350.000” гэж тус тус өөрчлөх саналыг дэмжиж байгаа гишүүд гараа өргөнө үү. 

Зөвшөөрсөн

8

Татгалзсан

4

Бүгд


12

Гишүүдийн олонхийн саналаар дэмжигдлээ.

УИХ-ын гишүүн Су.Батболдын гаргасан Хуулийн төслийн 7-р зүйлийн “7.1.Энэ хуулийг 2010 оны 1-р сарын 1-ний өдрөөс эхлэн дагаж мөрдөнө” гэсэн саналыг дэмжиж байгаа гишүүд гараа өргөнө үү. 

Зөвшөөрсөн

9

Татгалзсан

3

Бүгд


12

Гишүүдийн олонхийн саналаар дэмжигдлээ.

Байнгын хорооноос гарах танилцуулгыг УИХ-ын гишүүн Су.Батболд УИХ-ын чуулганы нэгдсэн хуралдаанд танилцуулахаар тогтов.

Хуралдаан 15 цаг 20 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ

АЖ АХУЙН БАЙНГЫН 

ХОРООНЫ ДАРГА






Б.БАТБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 200
9 ОНЫ ХАВРЫН ЭЭЛЖИТ ЧУУЛГАНЫ 

БАЙГАЛЬ ОРЧИН, ХҮНС, ХӨДӨӨ АЖ АХУЙН

БАЙНГЫН ХОРООНЫ 6 ДУГААР САРЫН 9-НИЙ 

 ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 15 цаг 10 минутад эхлэв.

Б.Батбаяр:-Энд ирсэн буюу ирснээр бүртгүүлсэн 10 гишүүн байна. Дээр нь ирж яваа 2 гишүүн байна. Ингээд Энхбаяр, Одбаяр, Д.Батбаяр гишүүн ирж явна. Ингээд өнөөдрийн Байнгын хорооны хуралдааныг нээснийг мэдэгдье. 

Өнөөдрийн Байгаль орчин, хүнс, хөдөө аж ахуйн байнгын хорооны хуралдаанаар Нийлэг уутны хэрэглээг хязгаарлах тухай хуулийн төслийн эцсийн  хэлэлцүүлгийг хийх юм.

Ингээд энэ Нийлэг уутны хэрэглээг хязгаарлах тухай хуулийн төслийн танилцуулгыг УИХ-ын дэд дарга Г.Батхүү танилцуулна.

Г.Батхүү:-УИХ-ын эрхэм гишүүд ээ,

УИХ-ын 2009 оны 6 сарын 4-ний өдрийн чуулганы нэгдсэн хуралдаанаар зарим нийлэг хальсан уутны хэрэглээг хориглох тухай хуулийн төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ.

УИХ-ын чуулганы нэгдсэн хуралдаанаар дэмжигдсэн дараахь саналуудыг төсөлд нэмж тусгалаа. Үүнд:

1.Хуулийн нэрийг “Зарим нийлэг хальсан уутны хэрэглээг хориглох тухай” гэж өөрчиллөө.

2.Төсөлд 1-р зүйл.Хуулийн зорилт, 2-р зүйл.Зарим нийлэг хальсан уутны хэрэглээг хориглох тухай хууль, тогтоомж, 3-р зүйл.Хуулийн нэр томъёо, 4-р зүйл.Нийлэг хальсан уутны хэрэглээг хориглох, 5-р зүйл.Хуулийн биелэлтэнд хяналт тавих гэсэн зүйлүүдийг нэмлээ.

УИХ-ын чуулганы нэгдсэн хуралдаанаас дээрх хуулийг дагаж мөрдөх хугацааг болон хууль тогтоомж зөрчигчдөд хүлээлгэх хариуцлага гэсэн 6-р зүйлийг гүйцээн боловсруулах чиглэл өгсөн тул УИХ-ын чуулганы хуралдааны дэгийн тухай хуулийн 23-р зүйлийн 23.2.1-д заасны дагуу Байнгын хорооноос энэ хуулийг 2009 оны 9-р сарын 1-ний өдрөөс эхлэн дагаж мөрдөнө.

Хууль тогтоомж зөрчигчдөд хүлээлгэх хариуцлага гэсэн 6-р зүйлийн торгуулийн хэмжээг өөрчилсөн саналыг тус тус чуулганы хуралдаанд оруулах гэж байна. Саналыг томъёоллыг та бүхэнд тараасан байгаа. Анхаарал тавьсан явдалд баярлалаа.

Б.Батбаяр:-Саяны илтгэлтэй холбогдуулж илтгэгчээс асуух асуулт, тайлбар, тодруулга авах гишүүд байна уу? Батболд гишүүн асуултаа асууя.

Су.Батболд:-Хуулийн хэрэгжилтийг 2010 оны 1-р сарын 1-нээс гэж өөрчилж болох уу?

Хоёрдугаарт, би бас хэлэлцэх явцад яриад байсан, яг хүнсний зориулалтаар цаанаас нь үйлдвэрлэсэн хэт нимгэн гялгар цаас байдаг шүү дээ. Уут биш. Хүнсний бүтээгдэхүүнийг чийгий нь хадгалах зорилгоор хөргөгчинд хадгалдаг ч юмуу, тэр бүтээгдэхүүнүүдийг хориглоод хилээр оруулахаа больчих вий гэдэг асуудал. Яагаад гэвэл тэр хэрэглээ нь маш их өргөн нэвтэрчихсэн. Орчин үед хүнсний бүтээгдэхүүнийг, хагас боловсруулсан бүтээгдэхүүнийг түр зуур хадгалах, чанарыг нь муудуулахгүй байхад зориулагдсан тийм бүтээгдэхүүнүүдийг бас энэнд оруулаад хориглочихгүй байгаа гэсэн тийм болгоомжлол байсан байхгүй юу. Энийг яаж шийдсэн бэ?

Г.Батхүү:-Хугацааны хувьд Батболд гишүүний хэлж байгаа саналыг хүлээж авах боломжтой. 2010 оны 1 сарын 1-нээс гэж хүлээж авах бололцоо байгаа.

Хоёрдахь асуудал дээр хуулийн 3.1.1 дээр нийлэг хальсан уут гэж баглаа боодолд хэрэглэх зориулалтаар химийн нийлэгжүүлэлтийн аргаар үйлдвэрлэсэн дахин боловсруулагддаггүй, удаан задардаг, нийлэг хальсан уутыг хэлнэ гээд. 

3.1.2 дээр болохоор баглаа боодол гэж түүхий болон хагас боловсруулсан хүнсний бүтээгдэхүүнийг ороох, савлах зориулалттай нэг удаагийн хэрэглээний нийлэг хальсыг хэлнэ гээд тусад нь томъёолчихоод байгаа юм. Тэгэхээр энэ томъёоллоороо болохоор бид нарын хориглож байгаа, импортлох болон хэрэглэхийг хориглож байгаа заалт маань нийлэг хальсан уут гэдэг заалтандаа хамарч байгаа учраас таны хэлж байгаа хүнсний зориулалтын баглаа боодолд хэрэглэдэг нимгэн хальсан уутнууд бол энэ хуулийн хориглосон заалтанд хамаарахгүй гэж хэлье.

Б.Батбаяр:-Өөр гишүүд алга. Одоо эцсийн хэлэлцүүлгээр санал хураалгах зарчмын зөрүүтэй саналын томъёоллоор санал хураалгана. Хоёр санал байгаа. Энэ бол УИХ-ын чуулганы хуралдааны дэгийн тухай хуулийн 23.2.1, 23.2.3-т заасныг баримталж энэ санал хураалтыг явуулж байгаа юм. Гурван зүйл байна. Саналаа хураалгая.

Хуулийн төслийн 1-р зүйлийн “хэрэглэхийг” гэсний өмнө “импортлох” гэж нэмэх. Энэ саналыг дэмжиж байгаа гишүүд гараа өргөнө үү. 12-оос 8. За дэмжлээ.

Дараачийн санал. Хуулийн төслийн 6-р зүйлийн 6.1.1-д “1 сая” гэснийг “30.000-50.000”, “10 сая гэснийг “150.000-200.000” гэж энэ саналыг дэмжиж байгаа гишүүд гараа өргөнө үү. 12-оос 8.

Дараагийн санал. 6.1.2-т “1 сая” гэснийг “100.000-150.000” гэж “10 сая” гэснийг “250.000-350.000” гэж тус тус өөрчлөх. Энэ саналыг дэмжиж байгаа гишүүд гараа өргөнө үү. 12-оос 8.

УИХ-ын гишүүн Су.Батболд санал гаргасан. Энэ хуулийг “2009 оны 9-р сарын 1-ний өдрөөс эхлэн дагаж мөрдөнө” гэснийг  “2010 оны 1-р сарын 1-ний өдрөөс эхлэн дагаж мөрдөнө” гэж санал оруулж байгаа. Энэ саналыг  хууль санаачлагч УИХ-ын дэд дарга Батхүү хүлээж авч байгаа. Ийм учраас энэ санал дээр санал хураалгая.

Хуулийн төслийн 7-р зүйлийн “7.1.Энэ хуулийг 2010 оны 1-р сарын 1-ний өдрөөс эхлэн дагаж мөрдөнө” гэсэн энэ саналыг дэмжиж байгаа гишүүд гараа өргөнө үү. 12-оос 9.

УИХ-ын чуулганы нэгдсэн хуралдаанд төслийн эцсийн хэлэлцүүлэгт бэлтгэсэн тухай Байнгын хорооны танилцуулгыг УИХ-ын гишүүн Сундуйн Батболд танилцуулна. 

Гишүүдэд баярлалаа, хурал тарсныг мэдэгдье.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.НАРАНТУЯА

